Život okolo nas
Jožko Andraš

4.
Klamstvo

Už od vzniku švita

ľude ša klamali,

jeden pered druhym

pravdu zakryvali.

Potim klamstvo pomaly

švitom putovalo,

nejednoho klamara

do hrobu dostalo.

Klamariv,podvodnikiv

začali trestati,

holovy i ruky im

začali stinati.

Vznikla nova profesija

što mali trestati,

ľude ich nazvali

jednoducho „ Kati“.

Potim ša pomaly

„ Kati“ vytratili,

na ich misce šadi

sudy nastupili.

Sudy spravodlivy

tak zme ich nazvali,

neraz nevinoho

do hareštu dali.

I my hneskaj sudy

pid tym menom mame,

vrahiv,podvodnikiv

z hareštu puščame.

Hneskaj za piňazi

i sudcu kupite,

ked mu pered sudom

kufrik otvorite.

Ani vladny činitele

im neodolajut,

za uplatky podvodnikom

vyhody davajut.

Svoji majetky nemaly

nechoťat priznati,

nehodny ich povod

nijak dokazati.

Nehnutelnosti poza hranici

radi soj kupujut,

a ked veľo majut

rodini darujut.

Že nato nichto nepride

oni soj dumajut,

dakotry policajti o nich

dobryj prehľad majut.

Poctivyj policajt

mat strach zakročiti,

bo by mušil službu

v ich radoch skončiti.

A tak korupcija

rozkvitla jak luka,

a že bude lipše? neje

nijaka zaruka.

Pirati

Dakoli pirati

lodi prepadali,

a nejednu loď

ažna dno poslali.

Pid roznymi vlajkami

po mori plavali,

a pered prepadom

soj piratsku dali.

Hneskaj už pirati

v morjach neplavajut,

ale na suchi zemli

ľudi okradajut.

Koho majut okrasti

do peredu znajut,

cilu situaciu

zmapovanu majut.

Lipše jak obecnyj urjad

ľudi v seli znajut,

stary ľude najlehše

ša okrasti dajut.

Zvyšiňa dochodku

dochodcom sľubujut,

za vybaviňa zalohu

takoj inkasujut.

Abo pridut do domu

plyn kontroľovati,

do peredu im piňazi

treba vyplačati.

Nichto ich nepoznat

ani ich neskontroľuje,

potim za piňazmi

darmo už banuje.

Koho nepoznate

ta ho skontroľujte,

abo policiu

o tim informujte.

Jak uvidit Vas

telefon znimati,

uvidite jak bude

od domu vtikati.

Robot

Na vedeckim zakladi

technici študujut,

už i umeloho

človeka zmontujut.

Ne z mesa i kosti

robota zmontujut,

špecialny sučastky

nato potrebujut.

Šelejaky elektronky

droty natihujut,

dakotry roboty

už i bišidujut.

Moderny domacnosti
už ich veľo majut,

graty nam pomyjut

lachy vyrajbajut.

Roboty i automaty

skoro šadi mame,

oni za nas robľat

my odpočivame.

Automaty po podnikoch

už dobri fungujut,

zato na robotu ľudi

malo potrebujut.

Na jaku sučastku

program nastavite,

dokonali presnu

sučastku zrobite.

Keby tak dokonaloho

človeka zrobili,

ľude by na šviti

strašni dovho žyli.

Nemušili by ša 

denni stravovati,

stačilo by harlom

oliju naľati.

Nemušili by zme

domy budovati,

stačili by garažy

prez nič perespati.

Ale jedno strašni 

by nam chybovalo,

už by ša prirodni

nerozmnožovalo.

Potim by nebyli

nijaky nezhody,

ani by nebyli

na šviti rozvody.

Turistika

Od mala nas bavit

prirodom choditi,

i od domu dale
kus švita viditi.

Perše poznavame

svoju domovinu,

tužime poznati

i čužu krajinu.

A ked pridut dovolenky

už ľude cestujut,

najradšej pri mori

sobi oddychujut.

Stanovy mestečka

pri vodach stavľajut,

tyždeň abo dva

tam odpočivajut.

Každyj soj tam najde

dajaku zabavku,

abo sobi vyjde do

blizkoho zamku.

Abo sobi vyjde

do blyzkoj prirody,

na lisny čistinky

de rosnut jahody.

Može sobi v lisoch

hribiv nazberati,

pri stani večerju

dobru budut mati.

A kotryj linivyj

tot lem vylihuje,

na solnečku sobi

tilo opaľuje.

Z dovolenky domu

ša nechoče iti,

nechce ša nam svižu

vodu zochabiti.

Ale nit pomoči 

musime baliti,

a na druhyj rik

tu chočeme priti.

Odvaha

Neprehnanu ale odvahu

treba dneska mati,

ked ša v dnešni dobi

chceme utrimati.

Bez odvahy,bez piňazi

nič nevybavime,

jak bludny vivci po urjadoch

dakoli chodime.

Z jednoho do druhoho

lem nas prohaňajut,

a z druhoho do peršoho

nazad nas vertajut.

Hneskaj ked chočete

dašto vybaviti,

barz veľo urjadiv

musite schoditi.

Nižšy orjadnici

neznajut poraditi,

a tych vekšyh hori

treba podplatiti.

A tak po urjadoch

jak v starim Babiloni,

tu dolom neznajut 

što ša robit hori.

Treba lem odvahu

po stoli buchnuti,

a tych najmudrišich

do zadku kopnuti.

Aj ked za odvahu

možut potrestati,

ale može už nebudut

tak pidskakovati.

Kopirujeme

Za socializmu vzor

Sovetskyj zvaz zme mali,

šytko jak opici zme

od nich perebrali

Šytko što bylo Sovjetske

mušili zme chvaliti,

aj ked doma lipše

znali zme robiti.

Veľo veci mali dobrych

musime uznati,

i Ruskyj jazyk trebalo

dobri ovladati.

Tot chto ša naučil

po Rusky hovoriti,

nigda ša nemože

vo šviti stratiti.

Tak jak ša dorozumite

dobrom Angličtinom,

v šviti ša dorozumite

i dobrom Ruštinom.

Po nežni revoluciji

na vychod zme zabyli,

zos Ameriky teper

vzor zme urobili.

Što je zo zapadu

to je šytko dobre,

aj ked iši do dnes tam

veľo ľudi žobre.

Už Anglickych slov

veľo priberame,

neznam potim našto

Slovenčinu mame.

Nekaždyj rozumit

dneskaj Angličtinu,

ale každyj porozumit

nam blišu Ruštinu.

Moloda generacia

ich bude poznati,

majut možnosť v školach

oba študuvati.

Toty švitovy jazyky

nemožut zaniknuti,

od začatku až do kince

budut tu vladnuti.

Kružĺovskyj festival
Každyj rik u seli

festival zme mali,

do roku 1995

iši ša konali.

Z ciloj okolici

ľude tu chodili,

kvalitny subory

se tu vystupili.

Piddukljanci, Karpaťanin

tu vystupovali,

svojim špivom, tancom

radisť rozdavali.

Kalina Z Humennoho

Vranovčan z Vranova,

barz byla vesela

v tych rokoch Kružľova.

Borievka i Železiar z Košic

tu vystupovali,

za ich dobryj vykon

ľude im ľapkali.

Makovica na festivali

se vystupovala,

dakotry tanci, spivanky

dvaraz opakovala.

Z blizkych sil subory

radi tu chodili,

dobre pohoščiňa

šytky soj chvalili.

Makovicka struna

raz ša tu konala,

todi byla v seli

najpovniša sala.

A kotry do saly

ša nepomistili,

z vestibulu prez dveri

na program smotrili.

Dnes možeme na festivaly

už lem spominati,

asi dovho ich v Kružľovi

nebudeme mati.

Braťa v boji

Do Slovenskoj armady

braťa rukovali,

ale proti sobi

potim bojovali.

Ked slovensku armadu

Nemci odzbrojili,

za slobodu bojovati

obome chotili.

Jeden vtik ku partizanim

dobri tam bojoval,

a tot druhyj u gardistiv

po selach raboval.

Nemci partizaniv

strašni ša bojali,

proti nim do lisiv

gardistiv nahnali.

Proti sobi potim

braťa bojovali,

až pokaľ Rusi Nimciv

od nas nevyhnali.

Gardistovi po vojni

ušla ša lem slava,

zato že mal znamoho

brata partizana.

Partizan robotu

nigda nemal istu,

zato že mal brata

v povstani gardistu.

Potim nato prišli

že chybu zrobili,

z partizana riaditeľa

podniku zrobili.

Gardistovi potim

tyž odmenu dali,

do Jachimova uran

kopati poslali.

A tak pravda nad krivdom

spravodlivo zviťazila,

oboch brativ podľa zasluch

pravom odminila.

V životi omyly

často ša stavajut,

a nevinny ľude

ich trestom znašajut.
Šatrovy Cigane

Prez zimu v osadi

koryta robili,

a prez lito na voziku

po selach vozili.

Každyj gazda koryto

dobre potreboval,

koryta veliky i maly

denni potreboval.

Vozik celtom prikrytom

chudyj konik ťahal,

a do berežka neraz

i Cigan pomahal.

Sered sela rodina

šatro rozložyla,

Cigan koryta prodaval

žena vorožyla.

Kolo vozika mala

vatra se horila,

ne ni Ciganka rodini

obid pripravila.

Domovom prez lito

byla im priroda,

najradšej stanovali

tam de byla voda.

Skoro cilyj rik

po selach kočovali,

až pizdno v oseni

domu ša vetrali.

Z pokoliňa na pokoliňa

po selach putovali,

zato ich šatrovy

Cigane nazvali.

Dvojčata
Jak jaječko jajcu

tak ša podobali,

zato dvojčatami

šadi ich volali.

Rozpoznat ich dobri

lem ich vlastna mati,

každe gu ňi inšak

znat ša prilaskati.

Ked z malenkych divčat

divky zvyrastajut,

nejednomu paribkovi

rozum pomotajut.

Ked paribka choťat

kus pobalamutiti,

každyj deň na rande

može druha iti.

Toto iste možut chlopci

divčatu zrobiti,

chockotryj na rande

šmilo može iti.

Dobri je dvojičkam

na vojni služiti,

bo jeden druhoho

može zastupiti.

Ked jednomu zakažut

na mišac vychadzku,

chodit sobi dale

nemat tam prekažku.

Aj ked na vychazci

by ho pojimali,

i tak by neznali

kotroho trestali.

Ked ša už dvojčata

važni zamilujut,

potim jeden druhoho

už nezastupujut.

Často i gu hadci

u nich može proti,

ked ša oboj jedna (jeden)

začinat pačiti.

Potim už nesranda

začne ša iskriti,

dakoli ša možut

pro lasku pobiti.

Na vojni dvojčata

žeby rozoznali,

hodnosť slobodnika

jednomu z nich dali.

Ale i tak z nima

barz nevybavrali,

ani soj geroky

se povymiňali.

Veliteľ pluku na kontroli

nechotil viriti,

dumal, že už dvojmo

začinat viditi.

Poznimal obidvom

z holovy lodičky,

až tak nato prišol

že to sut dvojičky.

Tykaňa

Blizkyj midži sobom

majut soj tykati,

koho nepozname

treba mu vykati.

V kamenni dobi ľude

vykaňa nepoznali,

až pizniše načalnikovi

vykati začali.

Pizniše začali ľude

onikati

ked dakomu vekšu

chotili česť dati.

Keby zme v dnešni dobi

dakomu onikali,

to by ľude skoro

za blazna vas mali.

Jek to vypadalo

ked začali onikati,

na jednim prikladi

choču ukazati.

Naj sluchajut pan veľkomožnyj

choču ša zvidati,

či by neračili nam

dakus chliba dati.

Za totality sudruhove

šytky soj tykali,

midži sobom žadny

rozdily nemali.

Dnes každoho panom

musime volati,

i tituly gu menu

treba mu pridati.

Teper i žobrakovi

treba pan povisti,

nichto ša nestarat

že nemat što isti.

Pan chudobnyj, pan bohatyj

nejednak soj žyjut,

jednoho i druhoho

panom titulujut.
Zlato
Historija hornin

strašni je bohata,

no najvece bidy

bylo kolo zlata.

V zlatonosnych potokoch

zlato rižovali,

abo ho pid zemľom

ťažko dolovali.

Ked trafili na zlatu žylu

radisť z toho mali,

a neraz na darmo

veľo prekopali.

V štrkopiskovych potokoch

s sitoch rižovali,

zernečko zlata ku zernečku

do miška skladali.

Kolo zlato treba 

barz veľo robiti,

najdeny hrudky zlata

treba pretaviti.

Chemickym procesom

čiste zlato dostaneme,

a pak umelecki

zlato sptracujeme.

Zo zlata pak dorohy

šperky vyrabľajut,

veľo i v lekarstvi

ho použyvajut.

Chto by ša nepišyl

zlatyma zubami,

pred kamaratmi

i pred ženami.

Bohači zlaty šperky

v rezoroch trimajut,

prozlato ša ľude

na šviti striľajut.

Najlipše je chudobnomu

netopit ša v zlati,

vin ša  može každu nič

spokojni vyspati.
Plač

Plač zo šmichom

často spojujeme,

neraz od radosti

sobi zaplačeme.

Chto už plače od bolesti

tomu ne do šmichu,

snažyt ša dostati

čim skore ku liku.

A čom plačut modici

ked ša vydavajut? 

Oni svoju radisť

na javo davajut.

Ale chlopiv malo

vidime plakati,

oni boľ i žaľ

znajut prekonati.

Dakoli je dobri

sobi poplakati,

aj ked na Vas druhy

budut pozerati.

Veľo ľudi na pohroboch

vidime plakati,

ked blizku osobu

idut pochovati.

Dachto nad maličkosťom

znat ša rozplakati,

nemože tragicky

filmy pozerati.

Dachto sobi plačom

znat žaľ ulekšati,

a dachto ho ťažko

musit prekonati.

Najlipše by bylo

nigda neplakati,

ale radisť ľudom

šmichom rozdavati.

Starodavni tanci
Našy rodičove

neraz spominali,

jaky tanci na muzikach

oni tancuvali.

V gazdivskim bojisku

zabavy robili,

pri švitli lampaša

dobri ša bavili.

Do šaflika, čerjanu,

čardaš radi mali,

zo sela Cigane

im do tancu hrali.

Cigane iši todi

noty nepoznali,

ale každu špivanku

už zahrati znali.

Z ciganami šelijaky

žarty vystrajali,

do basy paribci im

žaby napuščali.

A neraz od zlosti

hušli polamali,

a potim ša šytky

na novy skladali.

Na zabavi neraz

paribci ša bili,

drevareň z bojiska

gazdovi zrobili.

Po bitki zajs dale

šytky tancovali,

a chromku, ťapkanu

dale tancovali.

Do rana ša znali

šumni zabavľati,

tam nebylo koli

na spanok dumati.

Švatočny lachy

rano poskladali,

oblekli pracovny

na poli vtikali.

Kameraman

Jaka byto svaľba byla

dnes bez kameramana,

taka svaľba by ša svaľbom

ani nevolala.

Pamiatku na cilyj žyvot

molody chcut mati,

od začatku až do kince

dajut sfilmovati.

Na kazetu zo svaľby

každyj je zvedavyj,

každyj chce viditi

jak ša na ni bavil.

Jak ša svaľba vydarila

kameramonovi natočiti,

každyj blizky i rodina

choťat posmotriti.

V denšni dobi krestiny,

promociji, narodeniny

sfilmovati dame

a na cilyj žyvot

z nich pamjatku mame.

Kazeta dobri urobena

dovho nam vytrimat,

molody i stary roky

se nam pripominat.

Mam konička

Mam konička doma

konička sivoho,

my nehodni byti

jeden bez druhoho.

Každyj deň ho vedu

na lučku zelenu,

vinš a dobri pase

ja soj hledam ženu.

Z toj lučky do lisa

stežka vychodžena,

za tym lisom čekat

moja vyvolena.

Chyžočka maleňka

kolo potočika,

mila už vyzerat

mene z oblačika.

Pri potičku pid verbom

lavočku zrobili,

nejeden raz my nati

lavočki sidili.

Na lavočki každyj deň

zme ša rozpravľali,

tam svoju buducnosť

zme naplanovali
Barzž skoro čas z milom

na lavočki schodit,

solnečko pomaly

už za lis zachodit.

Mušil jem ša pomaly

od ňoj odobrati,

bo i mij konik doma

choče nočuvati.

Papagaj

Naučili zme doma

papagaja hovoriti,

každoho chto prišol

znal už pozdraviti.

Staru svokru v domi

neradi zme mali,

ked prišla do domu

se zme ša hadali.

I papagaj ša začal

zo svokrom vaditi,

my ťa tu bosorko

nechceme viditi.

Na papagaja svokra

tak ša nazlostila,

do vody kyprjačoj mu

holovu šturila.

Papagaj už nemat

pirja na holovi,

teper smutnyj litat

po tim našim dvori.

Raz nas lysyj sušid

prišol navštiviti,

papagaj furt chodil

no ňoho smotriti.

Neišlo mu nijak

Toto pid bajus,

Že vin nemat pirja

A sušid volosy.

No vidite sušid

Že jak zme dopali,

I vam do kypjačoj vody

Holovu vopchali?

Ked iši raz tu pridete

Toto jažibaba,

Pride ona od nas

Cila oblorkana.

Žyvot kolo tebe
V žyvoti ša dobri

Posmoť kolo sebe,

Potim zistiš jaky ľude

Žyjut kolo tebe.

Ked ša v žyvoti

Kus začne dariti,

Už ti začinajut

Ľude zaviditi.

Vo velikych mistach

Zavisť napoznajut, 

Bo ša miži sobom

Ani nepoznajut.

Ked na seli dašto

Šumne soj stavľate,

Každyj je zvedavyj

Odkaľ nato mate.

Už vas ohvarjajut

Už vas obchodžajut,

Že vy nato mate

A oni nemajut.

Najvece ohvarjajut toty

Što piňazi majut,

Oni ich na vkladnu knižku

Do banky davajut.

Piňazi sut nato

Žeby nam služyli,

A ne žeby v banki

Na paradu byli.

Keby ša slovo zavisť, zloba

Z reči vytratilo,

O tiko lipše by ša nam

Na tim šviti žylo.

Petepaci

Pracovno-technicky prapory

Abo Petepaci,

To byli na vojni

Bez zbrani vojaci.

Misto zbrani lopaty, krompači

Oni fasovali,

Žeby dva roky na vojni

Soj odpracovali.

Dakotrych do petepe

Za trest posylali,

Ale veľo bez trestu

Tyž tam rukovali.

Po utvaroch sobi

Kurky, ošipany chovali,

Lipšu stravu jak riadny

Vojaci tam mali.

Veľo v Jachimovi

Za trest pracovali,

Ale i šumny koruny

Soj tam zarabľali.

Čornymi baronami

Ľude ich nazvali,

Prez cily dva roky

Piňazi dos mali.

Na vychadzki sobi

Jak barone žyli,

Neraz i civilom

Palinky kupili.

Dakotry i domu

Piňazi poslali,

Bo minuti šytko 

Tam nedokazali.

Toty vojaci kotry

Pri zbraňach služyli,

O veľo horšu vojenčinu

Dakotry prežyli.

Od budičku po večerku

Lem ich prohaňali,

Petepaci po roboti

Soj odpočivali.

Bandurkove pole
Malo vidno ženy

Z motykom kopati,

Teper soj bandurky

Dame vyorati.

Dovho trebe z motykom

Bandurky koapati,

Za vyoravačom

Lem ich pozberati.

Pri zberaňu ľude

Sobi pomahajut,

A porožne poli

 Za hodinu majut.

Bandurky soj doma

Iši pretredime,

Do pivnici lem zdravy

Sobi odložyme.

Že už pride ošiň

To lechko pozname,

Bocany ani lastivky

Už v seli nemame.

Jak už viďat že ľude

Bandurky kopajut,

Šytky nam do teplych

Krajin odlitajut.

Lem linivy vorobli

Na seli zostali,

Hnizda po lastivkach

Sobi zvyberali.

Najomne za hnizda

Nemušat platiti,

Budut cilu zimu

V teplim soj siditi..

Tohoročne lito

Ša nevydarilo,

Bo solnečnych dni

Poskromniše bylo.

V prirodi ša šytko

Jakoskaj pomišalo,

Veľo dodžu u nas 

Prez rik napadalo.

I bandurky hnili

Veľo vlahy mali,

I veľo zme zhnitych

Povymituvali.

Olympiada

Peršy Olimpijsky hry

V Grecku ša konali,

Tohoročny do kolisky

Nazad ša dostali.

V Atenach pid Olimpom

Oheň zapalili,

Športovci z ciloho švita

Tam ša poschodili.

V poradi už dvacetosma

Litna olimpiada,

Jej slavnostne zahajiňa

To byla parada.

V poradi stošimdešatperše

Slovensko pochodovalo,

Z vlajkom štatnom na čeli

Martikana malo.

Naš olimpijskyj vyber

Dobri reprezentuval

Pro male Slovensko

Medajly doloval.

Elena Kaliska

Dobre veslovala,

Pro Slovensko zlatu

Medajlu ziskala.

Braťa Hochschornerovci

Vodu pokorili,

Druhu zlaty medajlu

Z vody vylovili.

Michal Martikana

O zlato obrali,

Za vinikajucij vykon

Stribernu mu dali.

Idžudista Krnač

Dobri zabodoval,

Stribernu medajlu

V džudi vybojoval.

I Jožko Genci

Dobri znat trafľati,

Bronzovu medajlu

Prišol vystriľati.

I na tim prijati politika

Už ša presadžuje,

Rozhodnuťa rozhodciv

Už nerešpektuje.

Martikan byl na olimpijadi

Piv hodiny v zlati,

Jak ša može na olimpijadi

Take dašto stati.

Martina Moravcová

Každoho sklamala,

Ani jednu medajlu

Pro nas neziskala.

Iši kajakari

Dobri bojovali

Brnzovu medajlu

Nam doveslovali.

Dvi baby
Dvi baby cilyj rik

Pro hriby ša vadili,

Bo na jedno misce

Zberati chodili.

Kotra skore stala

Hriby vyzberala,

A kotra zaspala

Už hriby nemala.

Jak toto z hribami

Už domu išla,

Tota druha iši

Lem do lisa išla.

Tota druha na ňu

Tak ša nahnivala, 

Iši skore jak perša

Na hriby stavala.

Nedalo ša rano

Tak skoro stavati,

Rozhodla ša druha

Pri nich nočuvati.

Zakrutila ša do deky

Nič tam perespala,

A jak prišla perša

Už hriby nemala.

Už neznali obi

Što majut robiti,

Jak by mala jedna druhu

Pobalamutiti.

Toto misce kyselinom

Perša postrikala,

A tak jedna ani druha

Už tam nezberala.

Zato na hriboch ša

Netreba vaditi,

Bo lis je velikyj

Je kadi choditi.

Pro každoho v liši

Hriby zvyrastajut,

Zato ich hribare

Berz radi zberajut.

Terky
V oseni ked terky

Peršyj moroz sparit,

Todi ša z nich najlipša

Terkelica varit.

I dobre vino z terok

Dasť ša urobiti,

Netake jek hroznove

Ale dast ša piti.

Do vider do košykiv

Terky nazberajut,

Do vekšoho demižona

Vykvasiti dajut.

Terky sut dos terpky

Malo cukru majut,

Do kvašiňa z obchodu

Cuker pridavajut.

Jak už terky vykvašeny

Terkelicu varjat,

Dakotry što šytko vypjut

Palinku soj chvaľat.

Neznam jak smakuje

Taka terkelica,

Može tak smakuje

Jak lavorovica.

I vino terkove

Nekaždomu smakuje,

Chto ho iši nepil

Ta naj oprobuje.

I vina domašni

Treba pripraviti,

Bo choc chto nebude

Oči-puči piti.

Prazdniny

Tohoročne lito

Prazdninam neprjalo,

Malo sonca bylo

 Často tu padalo.

Ale i tak diti

Gu vodi chodili,

Abo z kamaratami

Doma ša bavili.

Doraz tu september

Školskyj rik začinat,

A nove učivo

Pro diti začinat.

Do školy pervačikovi

Nechoče ša iti,

Radšej doma by ostal

Z ditmi ša baviti.

Do učiňa treba 

Lem ochotu mati,

Ked pizniše chceme

Dašto vece poznati.

Chto v školach nabere

Veľo vedomosti,

Bude mal v žyvoti

Kus menej starosti.

Banici

Netak ťažku jak rizikovu

Robotu konajut,

Ked pid zemľom hluboko

Rudu dobivajut.

Nastriľanu rudu

Do vozikiv  zmitujut,

Na dalše striľaňa

Porub pripravujut.

Do horniny treba

Diry navertiti,

A pro dalšu smenu

Rudu odstriliti.

Strelmajster strelivo

Sobi porychtuje,

A do každoj diry

Dinamit laduje.

Podľa toho jak treba

Daleko chtikati,

Taku dovhu šnuru

Treba ochabľati.

V ukriti banici

Rany počitajut,

Ked šytky vybuchli

Nazad ša vertajut.

Ked dakotra nevybuchla

Treba počekati,

Barz velike riziko

Takoj ša vertati.

De nepevna hornina

Tam stojky davajut,

Derevjany stojky

Tlaku odolajut.

Patkani pred nebezpečenstvom

Banikiv varujut,

Zato ich banici

Radi prikormujut.

Smetanka
Ked v televiziji

Smetanku davajut,

Veľo divakiv tot

Cirkus pozerajut.

Jak koňi v cirkuši

Tam ša predvadžajut,

Choťat ukazati

Našto šytko majut.

Ženy na ša zlaty

Šperky navišajut,

Jak na modni prehľadci

Tam ša predvadžajut.

Kolo povnych stoliv

Šytky ša motajut,

Šelijaky dobroty

Na taniroch majut.

Najdorošy palinky, vina

Stoly ohynajut,

Chudobnym ukazujut

Jak ša dobri majut.

Take pohoščiňa

Lem krali robili,

Z mozoliv poddanych

Po zamkoch soj žyli.

Taku dobu zme už

Davno odsudili,

Gu ni našy panove

Nazad ša vernuli.

Zname šytky dobri

Že neholodujete,

Ale našto v televiziji

To ukazujete.

Spanok
Dovhyj svižyj spanok

Tak jak po kupeli,

Ked rano stavame

Z vyhritoj posteli.

Potim cilyj deň

Dobri ša čujeme,

Robota ide od ruky

Z ňoj ša radujeme.

Dakotry cilu nič

Nehodni zaspati,

Mušat sobi liky

Na spaňa zobrati.

Daktromu stačit

Lem par hodin spati,

A žadnu unavu

Na ňim nepoznati.

Šelijaky sny

Prez cilu nič mame

Ale malokotryj z nich

Sobi pamjatame

Dachto cilu nič 

v spanku bišiduje,

Tilo odpočivat

A mozog pracuje.

Pri dobrim spanku soj

Tilo odpočine,

Ale mozog cilu nič

Dašto rozdumuje.

Keby mozog nepracoval

Sny by zme nemali,

Prez nič by zme jak derevo

V posteli ležali.

Chto nehoden spati

To už je choroba,

Treba vyhledati

Dobroho doktora.

Veľo raz nespavosť

Dast ša vyličiti,

A človek spokojni

Dale može žyti.

Bida
Pred vonom bida

Po domoch chodila,

Až za totality

Deskaj ša stratila.

Za totality u nas

Podporu nemala,

Vandruvati na zapad

Bida ša pobrala.

Bida za totality

By ša neužyvila,

Zato prez tot čas

Od nas ša stratila.

Jak čula že demokracija

Už u nas nastala,

Zbalila soj kufry

Takoj cestuvala.

Od začatku v demokraciji

Ša udomacnila,

Veselo od domu do domu

Zajs sobi chodila.

Neznali panove hori

Bidu zastaviti,

Mušili zme do Evropskoj

Uniji vstupiti.

Do Uniji zme vstupili

Bida dale chodit,

Každyj deň gu sobi

Novych ľudi vodit.

Ľudi donučujut

Že už mušak krasti,

Travy dos zelenoj

Možut ša napasti.

Do todi budeme

U nas jej trimati,

Až ked ša k bohatym

Bude sťahuvati.

Potim i panove

Budut rozdumuvati,

Jak čim skore bidu

Za more vyhnati.

Rodiči

Na založiňa rodiny

Dvoje mušat byti,

Ked sobi chcut rodinu

V domi založyti.

O maly ditočky

Treba ša starati,

Nejednu nič matir

Namože zaspati.

Pro diti rodiči

Veľoobetujut,

Ked zdraveňky rosnut

Oba ša radujut.

Od mala ich učat

Ľudi soj važyti,

Každomu pomoči

Nigda neškoditi.

Z diti chcut rozumnych

Ľudi vychovati,

Zato ich davajut

 Do škol študovati.

Rodičovsku lasku

Diti odplačajut,

Starych rodičiv do smerti

Dobri dochovajut.

A dakotry plany

Tyž im odplačajut,

Do domova dochodciv

Rodičiv davajut.

I vy tak robite?

Že ša nehanbite!

Vy svojich rodičiv

Sobi nevažyte.

Jak berut dochodok

Na navštevu pridut

Ale do dalšoho 

Už na nich zabudut.
Stary paribci

Dnes na každim seli

Sut stary paribci,

Jakos ich neťahat

Gu nijaki divci.

Što vy ša paribci

Tych divok bojite?

Roky svoji mate

A ša neženite.

Šumny chlopi z Vas

Už povyrastali,

Čom toto ženiňa

Tak ste zanedbali.

Molody divčata

Ša povydavali,

Pro Vas už zostali

Što druhy nebrali.

Pochlopte ša šytky

Dajak ša hladajte,

Abo inzeraty

Do novin davajte.

Dakoli z Ukrajini

Vagony chodili,

I stary paribci

Todi ša ženili.

Zneme, že Vam neplano

Teper paribčiti,

Ale što na starisť

Budete robiti.

Taka moda chodit

Už teper po šviti,

Až v domi dochodciv

Budut ša ženiti.

Hasičska suťaž

Peršyj ročnik hasiči

Dnes odštartovali,

V areali školy

Tverdo bojuvali.

Počasie im neprialo

Kus na nich padalo,

Ale chuť do suboja

Nikomu nažalo.

Každe družstvo chcelo

V suťaži vyhrati,

No lem jedno perše misce

Z nich mohlo vyhrati.

Naše družstvo na Hradčanoch

Tyždeň trenovalo,

Žeby na hasičsku súťaž

Dobru formu malo.

Každym poldecakom

Forma im stupala,

Keby do suťaži

Taka vytrimala.

T Becherova hasiči

Najlipše trenovali,

Perše misce v Kružlovi

Soj vybojovali.

Až trinacet družstev

Dobri suťažili,

Dva dorastenenecky

Dva divčensky byli.

Naše družstvo skončilo

V seredini poľa,

Gu viťazstvu chybovala

Im lem pevna voľa.

Litmanova
Pošvjatna hora Zvir

Nad Litmanovom ša stala,

Tam ša Pana Maria

Ditom ukazala.

Ivetka i Katka

Take štasťa mali,

Na zjaviňa Pani Mariji

Z blizka pozerali.

Každu nediľu spolu

Na horu Zvir chodili,

A Panu Mariju v liši

Se tam uvidili.

Ruženec ša treba

Každyj deň moliti,

Seredu i pjatnicu

Treba popostiti.

Jeden za druhoho

Mame ša moliti,

Bo velika katastrofa

Na ľudi može proti.

Katastrofu molitvami

Možeme oddaliti,

Lem ša treba každyj deň

Ružanec moliti.

Toto posolstvo po ditoch

Pana Maria poslala,

Na hori Zvir každu nediľu

Z nima rozpravľala.

Teper do Litmanovoj

Veľo ľudi chodit,

Pri derevjanim kostoliku

Každyj ša pomolit.

Pjat rokiv ša tam

Pana Marija zjavovala,

Zato hora Zvir

Pošvjatnom ša stala.

Tot zazrak prekvapil

I nevirjaščoho,

Piatoho augusta roku

Tišačdevjatsodevjadešatoho.

Habura – Čertižne

Habura – Čertižne

Zanmy u nas mena,

Tam byla sedlacka

Zbura urobena.

Šandarim kožuchy

Riadni vyporošyli,

Žeby v oboch selach

Sobi lipše žyli.

I druha švitova vojna

Ich poznamenala,

Slovenska armada

Prez front ša dostala.

V ich chotari upal

Major Kukurely,

Zato jomu v seli

Pomnik postavili.

Hneď po vyše sela

Futbalove hrisko,

A do Čertižnoho

Barz od ňoho blisko.

Mohutna lipa sered sela

V Čertižnim Vas vitat,

Do polovičky prehnita

Už tak nerozkvitat.

Za selom Čertižne 

Policajna stanica,

Nedaleko od ňoj

Už Poľska hranica.

Na obidvoch selach

Dobry ľude žyjut,

Chto z dobrym tam ide

Toho počastujut.

Dobry sela šumny

Po cili Labirčini,

Šadi rozumite

Naši Rusnačini.

Či pride do Paloty

Abo do Kalinova,

Midži nima rekreačna

Prekrasna Danova.

Po cili Labirčini

Ja kadi choditi,

V každim seli dašto

Možete viditi.

V Labirci muzeum

Andyho Varhola,

A nebarz daleko

Je selo Mikova.

Keby chotil Labirčiny

Krasu opisati,

Trebalo by dovhyj roman

Barz dovho pisati.

Pochodili zme tam

Každe jedno selo,

Šadi de zme prišli

Tam bylo veselo.

Tri koruny
Tri koruny zdaleka

Turistiv lakajut,

A ne jedno prekvapiňa

Oni pro nich majut.

Pri Červenim Klaštori

Plti ich čekajut,

Po divoki vodi z nima

Gurali plavajut.

Na plť sobi stačit

Listok zakupiti,

A z Dunajca Pieniny

Možete smotriti.

Midži dvoma štatami

Po vodi plavate,

Z jednoj strany i z druhoj

Krasy pozerate.

Nemusite ani pas

Kolo sebe mati

A prez dvi krajiny

Možete plavati.

V guralski Lesnici

Možete vystupiti,

Hori zatačkami

Až na Lipnik vyjti.

Pered sobom jak na doloni

Velikyj Lipnik mate,

A do kraju šyrokoho

Ša zapozerate.

Je tam našto pozerati

Je s čim ša kochati,

Jednoducho tot kraj

Musite poznati.

Na taku krajinu

Radisť pozerati,

Treba ša častiše

K Dunajcu vertati.

Kotry tam pridete

Ta mi uvirite,

Šytko štom napisal

Ta tam uvidite.

Blaznove
Bavili ša blazni

V blazinci jak diti,

Chto znat do bazenu

Najlipše skočiti.

Rohodli ša na vojnu

Blatnove zharati,

Každyj kotryj skočit

Musit ,,Bum“ sktričati.

A tak jeden za druhym

Do bazenu skakali

Aležadnu vodu

V bazeni nemali.

Jak posledni skočil

Ostal tam ležati,

Misili ostatni

Ho tam ratovati.

Umele dychaňa

Mu chotili dati,

Ale blazen zrazu

Začal Bum kričati.

Začali mu nadavati

Čom tak pizno buchnul,

Ja byl čašovanyj

Teper jem vybuchnul.

Potim ša po dvori

Barz dovho imali,

Jednomu holovu

Sokyrom rozťali.

Dali mu sokyru

Žeby mih imati,

Žeby mal z čim holovu

Druhomu rozťati.

Ale mertvyj nemih

Níkoho imati,

Začali ša blatni

Nad tym čuduvati.

Sokyru zme mu dali

Čom nechce ša hrati?

Asi ša mu nechce

Už vece imati.

I take ša dašto

Može prihoditi,

Zato ša z blaznami

Netreba baviti.

Domaša
I my kuščik morja

Blizko z domu mame,

Toto male more

Domaša volame.

Radi tam chodime

Čista tam priroda,

Čista i tepleňka

Je v Domaši voda.

Zaplaveny sela

Znova zbudovali,

Žeby i my pid Dukľom

Kusok morja mali.

Nemožete ša rivnati

Zemplinski širavi,

I toto nam stačit

Na riki Ondavi.

Jak hriby po dodžu

Chaty zvyrastali,

I podniky soj tam

Chaty zmurovali.

Najlipše Teslaci

O svojich ša starajut,

Po robotio opočinuti

Ľudi posylajut.

I inšy podniky

Dobri ša starajut,

I oni tam chaty

Zbudovany majut.

Dobryj plave na Domaši

Mat kadi plavati,

A tot kotryj neznat

Može člnkovati.

Raj rybarim našym

Domaša poskituje,

Z dobroho ulovku

Rybar ša raduje.

I tot najnaročnišyj

Tam na svoje pride,

Na dobry služby na Domaši

Skoro nezabude.

I zahraničny turisti

Na Domašu choďat,

Dobryj odpočinok

Oni tu nachoďat.

Ruja
Ľude každyj deň 

Z lasom ša stričajut,

No jeleni ruju

Lem raz v roci majut.

Zdaleka už čuti

Po lisoch trubiňa,

Pro nich ša začinat

Velike ľubiňa.

Jelenici v liši

Šytky ša schodžajut,

Na svoho jeleňa

Už dovho čekajut.

Pro jelenici jeleni,

Koľuť ša parohami,

A ich rykot čuti

Horami – dolami.

V suboji lem jeden

 može zviťaziti,

 slabšyj silnišomu

musit odstupiti.

Umeraňa
Barz korotko žyje

Človek na tim šviti,

Pride po Vas zubata

Musite tam piti.

Ked umerat staryj

Tak priroda dala,

Presni tiko rokiv

Mu napočitala.

Ked umerat po šimdešatki

To už je staroba,

Abo ho skosyla

Dajaka choroba.

Horše ked umerat

Chto začal lem žyti,

Musit molodenkyj

Tot švit opustiti.

Každyj deň na cestach

Ľude umerajut,

Na autach ša deskaj

Lem furt ponahľajut.

Nič ša vam nestane

Ked budete pizniti,

Jek ciľ svojoj cesty

Už neuviditi.

Veľo i letadla

 Na zemľu padajut, 

V nych nevinny hromadni

Ľude umerajut.
A tam de ša bojuje

Škoda spominati,

Tam každu minutu dachto

Musit umerati.

Narodne povstaňa
Povstalecke vojsko

Slovensko branilo,

Nejednu porjadnu ranu

Nimcim zasadilo.

Z Banskoj Bystrici

Povstaňa rjadili,

De trebalo ta tam

Vojska nasadili.

Letisko Tri Duby

Dovho zme trimali,

Z partizanami letadla

Na nim pristavali.

Ked ša už nedalo

Napor vytrimati,

Začali ša vojska

Do hor stihovati.

Spolu z partizanami

Dale bojovali,

Mosty minovali

Nimciv strimuvali.

Nejeden transport nimeckych

Na front ša nedostal,

Rozbityj na koľajnicach

Jak strašidlo ostal.

Nehodni byli Nimci

Partizaniv poraziti,

A do lisa partizanskoho

Ša bojali piti.

Partizani soj uzemie

Dobri kontroľovali,

Dale železničny mosty

Do vzduchu litali.

Nimcim ša nedali

Porjadni vyspati,

Najvece ich v noči

Išli prepadati.

Slovenskomu povstaňu

Rusi pomahali,

Partizani, velitele

Z letadel skakali.

Bohatstvo

Ne tot človek šťastnyj

Kotryj mat bohatstvo,

Pokaľ gu ňomu pride

Robyt same klamstvo.

Može po trezoroch

Kila zlata mati,

Nemože ani jednu nič

Spokojni zaspati.

Lem soj rozdumuje

Jak ho znasobiti,

Jak pered zlodijmi

Lipše ho ukryti.

Najvekšym bohatstvom

Dobre zdravľa mati,

A zdrave serdečko

U hruďoch klepati.

Takyj človek šťastnyj

Že ho može mati,

Ne bohatstvo ale zdravľa

Sobi utrimati.

Človek by mal v zdravľu

Žyvot perežyti

Nev bidi ani v prepichu

Ale slušni žyti.

Dakotry soj zdravľa

Až todi cenime,

Ked po nemocnicach

Už často chodime.

Aj ten bohatyj može

Ša raz pochvority,

Ale zdravľa za piňazi

Nemože kupiti.

No choroba nevyberat

Nechodit horami,

Zakorenit u chudobnych

I midži bohačami.

Nitra
Každyj rik ša v Nitri

Dožinky konajut,

Poľnohospodari z republiky

Tam ša poschodžajut.

Što prez rik vypestuvali

A što dochovali,

Možete viditi v Nitri

Na vystavi.

Cila Nitra pid Zoborom

Dožinkami žyje,

Veľo ša tam chodit, smotrit

Abo Burčak pije.

Tam na každim kroku

O stanok zavadite,

Šelijaky dobroty

Pid nima kupite.

Majut ša tam sčim

Poľnohospodare chvaliti,

Što šytko ruky ich

Znajut dorobiti.

Tam de napis Burčak

Treba postojati,

Každyj dobryj Burčak

Chce okoštovati.

Veľo ľudi tam vidite

Do kriva choditi,

Iši ša nenaučili

Burčak vino piti.

Burčak sobi dobri

Za pohar vypiti,

Ale na jak baran

Na mol ša opiti.

Eksponaty poľnohospodariv

Treba pozerati,

A Burčak na drahu domu

Treba sobi žati.

Molodych ľudi nam

Nitra vychovavat,

Poľnohospodarskych inžineriv

Do vyroby davat.

Na straži

Chto by sobi nespominal

Jak zme vojenčili,

Ked nas peršyj raz

Na straž postavili.

Prez deň zme ša nebojali

Iši vidno bylo,

Ale v noči nejednomu

Serdce prudko bilo.

Z každoj strany lisa

Diverzanta zme čekali,

Pušku abo samopal

Nabytu zme mali.

Dakotry od strachu

Soj i vystrilili,

Ale nichto tam nebyl

Ta ho netrafili.

Ale ked zme byli

Už stary mazaci,

Bojali š agu nam

Proti lampasaci.

A ked išli na kontroľu

Zdaleka kričali,

Baterkom ša ošvitili

Žeby zme poznali.

Dachto aj ked poznal

Čelom zad zavelil,

Pristup na stanovište 

Vin im nepovolil.

Kotryj neposluchal

Vyzvu od stražnoho

Mih soj tam stojati

Do rana biloho.

Aj generaľ stražnoho

Musit rešpektovati,

Ked choče kontrolu

Objektu konati.

Lem veliteľ straži

Mih mu rozkazati,

Koho mat a koho nemat

Gu sobi puščati.

Brigada
Jak vojaci na majetku

Zme brigadovali,

Kolo korčmy zloho

Vlčaka chovali.

Kolo korčmy v stodoli

Zme prespavali,

A se po roboti sudok

Piva nam dali.

Laďa od Ostravy

Znal ša nachmeliti,

Často zo stodoly

Znal ša vytratiti.

Rano ked zme ša

Pri studni umyvali,

Z vlčakovoj budy

Lem skrini strčali.

Od udivu skoro

Až zme skamenili,

Jak Laďovy politraky

V budi zme zbačili.

Barz velykyj poplach

V dvori zme zrobyli,

Takoj zme kačmara

Čim skore budili.

Lem toto najhorše

Šytky zme čekali,

Dookola budy

Smutni zme stojali.

Zrazu ša začala

Buda natrasati,

Jek začal Laďa

Z vlčakom chrapati.

Takoj vidro vody

Zme na nich vyľali,

Žeby čim skore von

Z budy zvychodžali.

Potim Laďa chodil

Vlčaka cvičiti,

Tiko chotil piva

Tiko mih vypiti.

Strahov
Pered peršym majom

Už zme v Prahi spali,

Vojska na Strahovi

Ša ubitovali.

Peršoho maja zme už

V sprevodi kračali,

Na Vaclavaku zme

Vladi zamachali.

Malych pioneriv

Na plečoch zme mali

I oni vlajkami

Vladi zamachali.

No po peršim maji

Tverdo zme cvičili,

Nejednu soročku

Zme perepotyli.

Do skirňoch zme novy

Cvoky nabivali,

Žeby našy kroky

Ozvenu tam mali.

Ked zme už na Letni

Po praporoch stojali,

Do pochodu potim

Hudby nam zahrali.

V pozori Letensku plaň

Zme prepochodovali,

Vyrovnanym riadom

Ľude zatleskali.

Za nami nastupovala

Vojenska technika

Byla to na Letni

Parada velika.

Najťašyj pochod

Motostrelci mali,

Žeby rivny šory

V priľbach dotrimali.

Ponad Letnu triskači

Jak šip preletili,

Za nima ostatni

Letadla letili.

Najvece žiškovakom

Ľude zatleskali,

Iši skoro diti

Už pochodovali.

Žeby mali rjady

Šumni vyrovnany,

Jeden kolo druhoho ša

Za ruky trimali.
Pohľad z letadla
Vlado Kočan urobil

Prekrasny zabery,

Ne zo zemli, no z letadla

Kameroval zhory.

Cilyj Svidnik z letadla

Dobri zme vidili,

I Nižnu Pisanu 

Zme soj posmotrili.

Ponad Svidničku i Kružlovu

Letadlom letili, 

obidva sela  dobri zhory

zme vidili.

Krasne selo Kružlova

Zvtačoho pohľadu,

Dobri bylo vidno

V Hrabynach osadu.

Toto šytko Kružlovčanom

Kablovka poskytuje,

Zato každyj programy

Každyj deň sleduje.

V seli je vyhoda

Vlastnyj program mati,

Što ša v seli dije

Už možete znati.

Nevinny diti
Tiko diti neznat

Kotra je jich mama,

Bo už od malenka

Dakomu ich dala.

Abo malu ditynu

Dagde pidšmaryla,

Žeby ša čim skore

Dityny zbavila.

Jaka že to može

Jaka byti mati,

Že svoju ditynu

Neznat vychovati.

Taki materi by trebalo

Ruky odrubati,

Že o vlastne diťa

Neznat ša starati.

Abo vlastnu ditynu

V spanku zadusiti,

Take dašto ša nechoče

Človeku viriti.

Dobrovoľni na švit

Nechotilo proti,

Bo lem dachto z lasky

Mušil ho sploditi.

A tak sirotami

Diti vyrastajuť,

Iši dobri, že ša cudži

O nych postarajut.

Dakotry chto ich rodič

Može ša doznajut,

Do smerti rodičiv

Potim preklinajut.

Inše je ked dityna

Ostane sirotom,

Každyj ji pomahat

Perejti žyvotom.

Štat ša musit o ostatni

Diti postarati,

Do dospelosti po detskych

Domovoch trymati.

Terňa
Išla bosa kolo terňa

Nohy dopichala,

Šila sobi na berežok

Terňa vyberala.

Ked kukučka zakukala

Se teren vybrala,

Ale v oboch nohach

Veľo terňa mala.

Perestaň kukučko

Perestaň kukati,

Bom nehodna šytky

Z nich povyberati.

Jak stala zo zemli

Začala chramati,

V nohi dakyj teren

Mušil ji zostati.

Zajs šoj šila na berežok

Teren pohledati,

I kukučka už na buku

Prestala kukati.

Od todi z daleka

Terňa obchodyla,

Ked išla na terky

Dobri ša obula.

Netreba bosomu

Na terky chodyti,

Bo i Vam ša toto

Može pryhodyti.

Na terky ša treba

Dobri prapravyti,

Ale hlavna vec

Dobri ša obuti.

Tri sviňky

Kazal gazda ženi

Kutec vyčistiti,

Že ide na družstvo

Veprika kupiti.

Kazala mu žena

Tri sviňky kupiti,

Že ona nebude

Veprika kormiti.

Do korytka sviňkam

Moloka naľali,

Radist z toho mali

Jak šumni chľapkali.

Dobri ich kormili

Už ša sviňi stali,

O koryto každyj deň

Tuho bojovali.

Kolo korytka ša potim

Začali štuchati,

Pri korytku chcela každa

Vece misca mati.

Velike koryto

Dal gazda zrobyti,

Iši vece o koryto

Začali ša biti.

Každyj deň koryto

Pokus ohryzali,

A na dno koryta

Lechko ša dostati.

Mrežami gazda kutec

Im perehorodil,

pro každu koryto

želizne urobil.

Želizny koryta

Neobhryzovali,

Bo sobi na peršim

Zuby vylamali.

Chotil gazda z gazdyňom

Už sviňi prodati,

Kutec prišli rano

Prekontroľovati.

Obidvoje od užasu

Očam neviryli,

Ked v kuci lem jednu

Sviňu uvidili.

Dvi tučny zos kuce

Zrazu ša stratyli,

A lem totu chudu

V kuci ochabyli.

Totu chudu do zimy

Dobri prykormyli,

Žeby lipše žyli

V zimi ju zabili.

Neoplatit ša gazdovi

Tri sviňi trymati,

Jednu porjadnu na seli

Stačit vychovati.

Trinacet mišaciv

Že rik mat dvanacet

Nychto nepochybuje,

Ked poviste ,,že trinacet“

Každyj ša čuduje.

Že skadi trinastyj

Mišac ste zobrali,

Ked lem dvanacet

Je ich v kalendari.

Ale tak to bylo

Trinacet zme mali,

Za socializmu zme

Trinastyj plat brali.

I mišac priateľstva

Za socializmu zme mali,

Ked Rusi nam byli

Byrz dovho bratami.

Po revoluciji ste ľudom

Tot mišac zobrali,

Ani trinastyj plat

Už ste nedavali.

Tot mišac priateľstva

Ľudom nechybuje,

Ale trinastyj plat

Každyj potrebuje.

Keby tak trinastyj

Dochodok ste dali,

Dochodkari šytky

By vas radi mali.

Na trinastyj dochodok

Nemožete mati,

Bo musite sobi

Platy zvyšovati.

Dakotry berete

Trojnasobny platy,

Chudobny nemajut

Ani na zaplaty.

Bo ked choťat sobi

Lachy zaplatiti,

Ihla a i nitky

Treba kupovati.

Maruška

Marušku v zimi do lisa

Macocha vyhnala,

Žeby ji tam povnyj košyk

Jahid natorhala.

Maruška po liši

Zmerznuta chodyla,

Ale žadny jahody

V šnihu nevidila.

Dvanacet mišačikiv

Pri ohni vidila,

Pryšla gu nim blyzko

Šumni pozdravyla.

Najstaršyj december

Marušky ša žviduje,

Čom sama po liši

Tak ša potuluje.

Rozpovila mišačikim

Jej poľutovali,

Jak by ji pomoči

Hneď poradu mali.

Rozhodli ša Maruški

Jahid natorhati,

Keď ša dast každomu

Raz pomilovati.

Ked chcela jahody

Što mala robyti,

Mušila mišačikim

Po voli zrobyti.

Mišac jul jahody

Po lisi natorhal,

Maruški do ruky

Povnyj košyk podal.

No Maruška potim

Strašní posmutnila,

Že až trinacet raz

Poľubena byla.

December ša nazlostil

Začal vyšetruvati,

Kotryj z nas Marušku

Byl dvaraz milovati?

Decembrovi ša mišaci

Šytky zahrišyli,

Že lem raz z Maruškom

Za tym krjakom byli.

Zrazu spoza krjaku

Trinastyj ša ozval,

Že vin mišac prjateľstva

Marušku tam pozval.

Hladovka

Vlada ľudom davat

Dovod štrajkovati,

Pred urjadom vlady

Hladovky trymati.

Naša vlada sobi

Z toho nič nerobyt,

Do teraz robyla plano

Teper horše robyt.

Zo dňa na deň tu vece

Chudobnych pribyvat,

Našu vladu toto

Barz nezaujimat.

Taka vlada nemože

Dovho fungovati,

Taku vladu trebalo

Davno odvolati.

Ľuto nam tych ľudi

Što hladovku trimajut,

Vystrahu prov ladu

I za nas davajut.

O sebe ša perše

Mušat postarati,

A ne zos chudobom

Ša zaoberati.

Nadarmo pered vladom

V stanoch nočujete,

Oni soj dumajut

Že dovolenkujete.

Až pered voľbami

Stanut ša z nych ľude

Ale už nychto viryti

Ich sľubom nebude.

Dvojnasobny platy

Ľudom sľubovali,

Zato Ciganami

Ľude ich nazvali.

Večur
Už večur, už večur

Už ša večerije,

I sonce pomaly

Za horu ša kryje.

Dos ša ono hori

Prez deň nachodylo,

Žeby soj do rana

Kus odpočinulo.

Ked už potemnije

Šytko ide spati,

Rano do roboty

Už treba stavati.

Namisto solnečka

Mišac nastupuje,

Vin prez cilu nič

Každoho vartuje.

No pekare prez nič

Nehodni odpočivati,

Ked chcut čerstvyj chlib

Na stil ľudom dati.

Žeby čerstvy spravy

Už rano zme mali,

Zato nespjat prez nič

Našy novinari.

I vojaci mušat

Prez nič vartovati,

Na bezpečnosť štatu

Mušat dozerati.

Bez spanku by nychto

Nemih perežyti,

Zato tilu treba

Spanok dožyčiti.

Ked odpočinutyj

Z posteli staneme,

I lipšu chuť do roboty

Prez deň dostaneme.

Ošiň

Zašumili lisy

Stromy požovtili,

Plody lita gazdove

Do komor zložyli.

Paletu soj maľar Ošiň

Dobru porychtoval,

Šelijakymi farbami

Stromy pomaľoval.

Tak jak maľar Ošiň

Znat namaľovati,

Amater ani profesional

Neznat dokazati.

Zelenu, žovtu, červenu, hnedu

Na lisťach badati,

Škoda že farebne lisťa

Musit opadati.

Pomaleňky lisťa

Zo stromiv zlituje,

Priroda zimnyj spanok

Už soj pripravuje.

Na stromoch ostanut

Lem holy konari,

A tak mušat vytrimati

Až do druhoj jari.

Nastanut morozy

Až stromy pukajut,

Ľude už kožuchy

Zo skrini ťahajut.

Pani zima bilom perynom

Prirodu prykryje,

Pid ňom sobi zemľa

Dobri oddychuje.

V oseni priroda

Už ostavat pusta,

Z poľa ša už vozit

Repa i kapusta.

Iši treba zemľu

Dobri poorati,

Žeby na druhyj rik

Zerno do ňoj dati.

Sela bez kultury
Za socializmu kultury

Vece sela mali,

Ked tu komunisti

Iši panuvali.

De nebylo kino

Pajazdny chodyli,

Divadlo, subory

Selo navštivyli.

Divadla, subory

Kulturu davali,

A žadny piňazi

Od ľudi nebrali.

Do roka vece raz

Selo navštivili,

Molody i stary

Radi tam chodyli.

Stihli ste kulturu

Ľudom odobrati,

V seli ani čerstvu tlač

Nebudeme mati.

Začinate pošty

V selach likvidovati,

I za novinami

Treba cestovati.

Za socializmu ša sela

Mistu pryblyžovali,

A vy to naopak

Teper vyrišyli.

Keby ľude na seli

Televizor nemali,

Už žadnoj kultury

Sela by namali.

Pomaly ani televizor

Nebudeme pozerati,

Bo piňazi na elektrynu

Nebudeme mati.

Pomaly kolo švičok

Budeme večerati,

A na dobry časy

Už lem spominati.
Deň Ustavy

V septembri deň Ustavy

Boj oslavujeme,

Od toho dňa sa mi

V štati gazdujeme.
Dakotry povidajut

Že zle zme urobili,

Ked jeden malyj štat

Na dva rozdilili.

Na šytkim po bratsky

Zme ša podilili,

Česi spoločnu vlajku

Sobi zochbili.

Vece ľudi,vece bohatsva

Diliňom  ziskali,

Zato oni za nami

Barz nebanuvali.

Česi pered nami

Začali napredovati,

  A my ich budeme

Jak se dohaňati.

Začali ša lipše

O ľudi starati,

Lechcše tam jak u nas

Robotu zohnati.

Nemušili česi

Za ničim banuvati,

Ale Tatry ša nedali

 Už presťahovati.

Oni za Tatrami

Až tak nebanujut,

Vece jak naši turisti

Tatry navštivujut.

Iši dobri,že zme

Do Uniji vstupili,

Dale by zme z pasanie

Na Čechy chodyli.

Bez pasu sobi zajz

Možeme kračati,

Často tam chodime

Robotu hledati.

Znajut oni robotnikiv

Lipše zaplatiti,

Zato veľo ľudi od nas

Chodit tam robiti.

A tak što panove chceli

Toto urobili,

Ale bratstvo Čechiv,Slovakiv

Tym nerozdilili.

Olympijskyj oheň

Pid slavnym Olympom

Oheň zahasyli,

Vlajky zučastnenych

Zo žrďoch zvisili.

Športovci ciloho švita

Domu poodchodžali,

Že tak skoro skončili

Oni banuvali.

Najvekšu nam radisť

Našy urobili,

Na tricatim misci

Na šviti skončili.

Takyj malyj štatik

Znal zabodovati,

Šist medajli po nas

Znal vybojovati.

Štiri medajli zme

Na vodi ziskali,

Jednu v zapašiňu

Jednu vystriľali.

Ani vekši krajiny

Tiko neziskali,

Ani najvekšy optimisti

Z tym nepočitali.

Moloda generacia

Musit trenovati,

Ked choče s viťazami

V športi krok trimati.

Na našych športovcov

Hrdy možeme byti,

Že sut v dakotrych športoch

Najlipšy na šviti.

Generacija

Po stari generaciji

Nova nstupuje,

Lipšyj život jak my mali

Teper soj planuje.

Nešytko što planujut

Nechce ša daryti

Iši paru rokiv

Mušat vyterpiti.

Každa zmena režimu

Svi čas potrebuje,

Až pokami režim 

Ša skonsoliduje.

Poľaci skore jak my

Toto perežyli,

 Ale tiko rokiv jak my

Tam ša netrapili.

Jak američane

Teper sobi žyjut,

I našy ľude tam tover

Lacniše kupujut.

Už dovho ša nemožeme

Z toj bidi sa dostati,

Do nekonečna nemožeme

Ceny zvyšuvati.

Dakoli Francuze jak my

Vlady vymiňali,

Ale z bidy ša oni

Skoršie dostali.

Dobru vladu u nas

Nedast ša zrobyti,

Ked strana zo stranom

Budut ša vadyti.

Kotra strana pro ľudi

Dobri chce robiti,

Taku stranu treba

Do vlady pustiti.

A tak midži sobom

Ša odvolajavut,

Chyby narobeny

Soj nepriznavajut.

Rozumňy vzdelany ľude

Mali by ša porozumiti,

Ne za lož,ale za pravdu

Zdravo ša pobili.

Treba lož,nezhody

V stranach odsudyti,

Lem todi ša dast dobra

Vlada zostaviti.

Zdravyj rozum už by mal

Na tron nastupiti,

žeby ste ša nemušili

pred ľudmi haňbyti.

Ale jak dokazujete

Vy ša nehanbite,

Jak ste chceli,jak chocete

Tak dale robite.

Senzi-Senzus

Ked hudba Senzi-Senzus

Začne vyhravati,

Kotry ju sluchajut

Mušat zatleskati.

Ľudovky i moderny

Špivanky znat hrati,

Pri tim šytky znajut

I šumni špivati.

Molodym i starym

Znat na notu proti,

Pri Senzi-Senzusi

Dobri posiditi.

Golonka na Senzi-Senzusi

Nemože chybovati,

Povedat,že lipše 

jak puk nahaňati.
Tam soj ľude odpočinut

Tamsoj zašpivajut,

Zato Senzi-Senzus

Radi pozerajut.

Svoje vystupiňa

Znajut tak zladiti,

I zahranišnim hosťom

Dajut vystupiti.

I Drišľakoviny

Dobru hudbu majut,

Ale Senzi-Senzusu

Ša nevyrovnajut.

Dobry vtipni,dobru hudbu

Ľudom rozdavajte,

A novy ľudovky

Dobri sen am hrajte.
Petrolejka

Dnes bez elektriny

Nehodni zme žyti,

Dakoli z petrolejkom

Mušili švititi.

Pri petrolejki dakoli

Diti ša učili,

I šytky roboty večur

Pri ňi ša robyli.

Do zasoby petrolej

Ľude kupuvali,

Žeby dobre švitlo

V každi chyži mali.

Chto nemat na petrolej

Tot švitil škirami,

A nejed v domi

Klipkla zas očami.

Ked chotili večur

Korovy kormiti,

Mušili soj lampaš

V obchodi kupyti.

Ale ľude žyli

Oči neničili,

Malo okuľari

Barz todi nosyli.

Hneskaj nad tym šytkym

Holovom krutyme,

Ked zos vypinačom

Švitlo rozšvityme.

Ked nam vypnut prud

Začiname žudrati,

Švičku treba po domi

Barz dovho hledati.

I dnes treba švičku

V každim domi mati,

Elektrarni zvykli často

Nam prud vypinati.

Pri poruchach oni

Často vypinajut,

A ked dovše vypnut

Ľude nadavajut.
Už ša večerije

Už večur, už večur

Už ša večerije,

Pridu ja gu mili

Ona ňa miluje.

Nepidu ja gu ňi

Soj odpočinuti,

Pidu zato gu ňi

Bo choče ľubyti.

Taku milu treba

Daleko hladati,

Jaku ženu ja zňoj

Dobru budu mati.

Jedno bez druhoho

Zme nehodni byti,

Skoro každyj večur

Gu ňi mušu proti.

Ľude namzaviďat

Že ša radi mame,

Ale na ich zavisť

My nepozerame.

Naj sobi zaviďat

Ked im dobri robit,

Nam ich zavidžiňa

Nijak nepoškodit.

Každyj koho rad mat

Naj gu tomu chodyt,

A naj tot zavidit

Što nigde nechodyt.

Virnu lasku sobi

Se treba važyti,

Z virnom laskom radisť

Je na šviti žyti.

Zo svojom mileňkom

Chceme virňi žyti,

Jeden sj druhoho

Budeme važyti.

Nebudeme nigda

Druhym zaviditi,

Chceme cilyj žyvot

V laski perežyti.

Opatrovkyňa
Veľo ľudi potrebuje

Opateru mati,

Dakotry nehodni

Zos posteli stati.

Veľo po nemocnicoch

Musit ich ležati,

Zdravotny sestry ša o nych

Mušat postarati.

Doktore i sestry

Ša o nych starajut,

Žeby ich vyličili

Liky im davajut.

Veľo ich tam dovho

Nemusyti ležati,

Zdravy do žyvota

Možut ša vertati.

Zakerny choroby

Hneskaj šelijaky

Najvece hmerajut

Ľude na infarkty.

Serce nam odrazu

Perestane biti,

A už tam ideme

Do nechceme byti.

Veľo je bezvladnych

Nehodni chodyti,

Treba ša o nych starati

Jak o maly diti.

Opatrovateľsku službu

Už im treba dati,

Sami ša o sebe

Nemožut starati.

Veľo chorych o barlach

Už  musyt  chodyti,

Abo na voziku

Žyvot perežyti.

Ked ša može invalid

Iši pohybovati,

Može ša o sebe

I sam postarati.

No i taky ľude

Dajak mušat žyti,

Tak to zarjadžene

Na tim Božim šviti.

Takyj človek z osudom

Musyt ša zmirniti,

Nychto nechce umerati

Každyj choče žyti.

Pid orichom
Kolo chyžy staryj orich

Dvoje stary mali,

V liti pid orichom

Soj odpočivali.

I lavočka derevjana

Už dosluhuvala,

Za molodych rokiv

Byla zmajstrovana.

Škoda, že lavočka

Bišiduvati neznala,

Na molody roky by

Z nyma spomynala.

Jak oni soj spomynali

Jak diti chovali,

Teper pid orichom

Lem dvoje zostali.

Ditočky ša rozletili

Jak ptašky po šviti,

Raz do roka pridut

Na nych posmotriti.

Častiše by chodyli

No nemožut proti,

Za drahu gu nym treba

Veľo zaplatyti.

Do Ameriky gu sobi

Ich chotili žati,

Ale oni nechcut

Kraj svij opuščati.

My ša tu v tim seli

Oboje rodyli,

Čom by zme po šviti

Na starisť chodyli.

Ti zme spolu rosli

Tu zme Vas chovali,

Chceme žeby ste nas

Doma pochovali.

My budeme radi

Ked nam napišete,

A i ked lem raz

 Do roka pridete.

Moderny zbojnici
Chto ša už raz pustil

Po stežkach nečestnosti,

Veľo ľudom škodyt

Robyt im starosti.

Taku službu potim

Ťažko opustyti,

Ked ho neučila

Lem ľudom škodyti.

I Janošik po zbojnyckych

Veľo stežkach chodyl,

Ale vin lem bohatym

Chudobnym neuškodyl.

Moderny zbojnici

Rozdil v tim nemajut,

I bohatych i chudobnych

Denni okradajut.

Oni ša nemušat

Po lisoch skryvati,

Za biloho dňa Vam prydut

Byt vyrabuvati.

Pro dvacet korun schopny

Človeka zabiti,

Ani ich nebude

Svedomja trapiti.

Jurka Janošika

Drabi nahaňali,

Našy policajte

Asi už vystali.

Bo keby každoho

Chceli pojimati,

Armadu policajtiv

By trebalo mati.

I nečestnym ľudom

Dzbanok ša rozbyje,

Potim už neskoro

Ked za nym banuje.

Radše sobi dzbanok

Cilyj zachovajte,

na zbojnicky chodniky

už ša nedavajte.

Langošy

Pečeny langošy

Barz zme radi mali,

Cholem raz do tyždňa

Zme ich koštuvali.

Z čestkom prypraveny

Barz nam smakuvali,

A z kvasnym molokom

Zme ich zapivali.

Na kapistovim lisťu dakoli

Langošy robyli,

Do vyhritoho peca

Upeči vlažyli.

Na taky langošy

Tanir netrebalo,

Na kapustovim listi

Lipše smakuvalo.

Hnes pecy po chyžoch

Ťažko pohledati,

Na panvu na pliňak

Treba ich davati.

Ale i z pliňaku

Neplano smakujut,

Gazdyňi ich raz dva

Na stil porychtujut.

Neplano za langošami

Šariš pivo piti,

V žaludku nam bude

Barz dobri traviti.

I večur langošy

Soj možete dati,

Budut ša Vamp rez nič

Ťažky sny snivati.

Mikuláš

Mikulaš, Mikulaš

Malo chodiš do nas

Čim dale ta menšy

Darčeky nam davaš.

Nehoden jem po selach

Na vlastnim choditi,

A štat nechoce

Benzim preplatyti.

Prebačte mi diti

Zajs budu choditi,

Pidu na Aljašku 

Soby soj kupiti.

Sanky kupľu na lizink

Budu šastarati,

Nebudu už mušil

Benzin kupovati.

Na sankach ne možu

Už havarovati,

Lem dorohy darčeky

Budu vam davati.

A ked kupľu benzin

U Vas za lacniše,

Budu vam darčeky

Nositi častiše.

Zato diti moji

Mi barz nebanujte,

Iši soj opasky

Pokus priťahujte.

Do poslednoj dirky

Jak už priťahnete,

Potim už darčeky

Nepotrebujete.

Koli bude dobri?

Keb bude socha slobody

Na Lomnickym štiti stojati,

Potim ša budeme

Šytky dobri mati.

Možeme soj šmilo

Z hory pozerati,

Na šviti žadny vojny

Nebudeme mati.

Z neba už nebudut

Bomby nam padati,

Nevynny ľude nebudut

Vo vojnach hmerati.

Na planety na dovolenky

Budeme litati,

Každyj bude chotil

Naš vesmir poznati.

Ľude midži sobom

Budut ša stričati,

Lem radisť na šviti

Bude panuvati.

Nebude trebalo

Barz ťažko robiti,

Šytky jak panove

Budeme soj žyti.

Piňazi už ľude

Nebudut potrebovati,

Zadarmo v obchodoch

Budut kupuvati.

Jeden druhomu už

Nebudeme zaviditi,

Šytky jak jedna rodyna

Budeme soj žyti.

Potim bude raj

Na naši planeti,

Ked ša šytky ľude

Lem budut ľubiti.

O tim šytkim možeme

Lem sobi snivati,

Na Lomničaku socha slobody

Nebude stojati.

Tenderica

Tendericu na silaž

Na družstvi zašali,

Žeby jadrove krmivo

Pro dobitok mali.

Vyrosla tenderica

Šumna do vysoka,

Budut davati korovy

Zajs vece moloka.

Veliky kokorudzy

Na ni zvyrostali,

Lem keby čas trimal

Žeby ju zožali.

Z družstva už rezačku

Na pole poslali,

Žeby kukuricu

Čim skore zožali.

Plano ša kosila

Sama stežka byla,

Asi ľudska noha

Po ni pochodila.

Veľo kukurudziv

Na ňi chybovalo,

Dobri ša prez nič

Tendericu kralo.

Chodili tu bily

Chodili Romove,

O veľo kukurudziv

Ša zlekšalo pole.

Kradena tenderica

Najlipše smakuje,

To nič, že korovam

Jadro barz chybuje.

A i tak moloko

Treba kupovati,

Zahumenkare nechcut

Korovy chovati.

Može ani tendericu

Už nebudut šati,

V dnešni dobi družstva

Ťažko utrimati.

Fajčari

Fajčiňa je droga

Dobri o tim zname,

Ale jednu za druhom

Veselo ťahame.

Zdravičku nam škodit

Ale furt ťahame,

Potim rakovynu

Od fajčiňa mame.

I veľo doktoriv

Vidime kuriti,

I oni neznajut

Zdravľa soj ceniti.

Dym od cigaretli

Nelem nas morduje,

Iši vece zdravľa

Druhym poškodzuje.

De siďat fajčari

Dym može krajati,

Nemajut pevnu voľu

Nemožut prestati.

Od ministra Zajaca

Priklad treba brati,

Barz veľo Vin kuryl

Dokazal prestati.

Ked minister zdravotnictva

Perestal kuryti,

Ponahľajme ša čim skore

Ho napodobnyti.

Keby tabakovyj premysel

Vyrobky nerobil,

Lem sobi, ne ľudom

Škody by narobil

Ale štat ša toho

Nechoče zbaviti,

Na fajčaroch choče

Dobri zarobiti.

Na krabičku znajut

Varovaňa dati,

No neprestanut

Tabak vyrabľati.

Zato soj fajčare

Dobri rozdumajme,

Štatu zarabľati

Piňazi nedajme.

Ked nebude z nas

Už nichto kuriti,

Tabakovyj premysel

Možut zatvoriti.

Majster alkohol

Bida tomu chto podľahne

Piťu alkoholu,

Alkohol nerobit

Dobrotu nikomu.

Aperitiv dobri

Pred jidlom soj dati,

Ale ne cilyj deň

Po kus ho chľastati.

Majster alkohol znat

Bidu narobiti,

Znat vin i manželstvo

Neraz rozdiliti.

Na cilim šviti znat

Dobri urjadovati,

Od takoho majstra treba

Daleko chtikati.

Demože ta ľudi

Pomaly katuje,

Tych nenapravitelnych

Majetkiv zbavuje.

Znat vin šadi dobri

Zaurjaduvati,

Znat i protekciju

Ľudom pohledati.

Cilyj švit vin mat

Pid svojom kontroľom,

Ten ho už nezaujimat

Što ležyt pid stolom.

O toho pid stolom

Nemusit ša starati,

Ide sobi dalšy

Obeti hladati.

Bez ňoho ša neobyjde

Nijaka oslava,

Ani todi ked už visit

Nam čorna zastava.

No tak zme sobi

Život zarjadili,

Bez ňoho v životi

By zme ša nehnuli.

Slnečnica

De ša pole zdaleka

Hnedije, žovtije,

Tam ša slnečnica

Na olij pestuje.

Cile pole od ňoj

Šumni rozkvitnute,

Semeno tam bude

Dobri rozvynute.

Holova velika

Seredyna hneda

Dookola žovtym

Vincom ovinčena.

Stojit ona pevni

Soj na jedni nohi,

Holova už ťažka

Ťahat ju gu zemli.

Pomaly jej treba

Z poľa pozberati,

A kvalitnyh olij

Z ňoj nalisovati.

Dobryj olij v domacnosti

Nemože chybiti,

Ked chočeme zdravy jidla

Doma navaryti.

Ci doma ab v prirodi

Dašto grilujeme,

Bez oliju dobroho

Ša neobyjdeme.

Na pestovaňa oliv

Podminky nemame,

Zato slnečnici

Tu prednosť davame.

I z lenu ša dast kvalitnyj

Olij lisovati,

Malo ho na poli

Vidno pestovati.

Na poli gazdivskim len

Nemich chybuvati,

Z ňoho kvalitne polotno

Ľude znali tkati.

Na jarmaku
Už nebudu vece

Na jarmak choditi,

Doma kolo ženy

Budu soj siditi.

Ked pidu na jarmak

Zos kamaratami,

Od rana do večera

Sidžu pid stankami.

No ne pid stankami

De tovar prodavajut,

Ale tam de dobru

Palinku davajut.

Z jarmaku do domu

Se pridu opytyj,

Od ženy už neraz

Zato jem byl bityj.

Teper budu na jarmak

Zo ženom choditi,

Bo i ona na jarmaku

Ľubyt soj vypiti.

Na jarmaku dvoje

Budeme soj piti,

Ked pyjeme dvoje

Nebude ňa biti.

 Z jarmaku popid ruky

Spolu ša vedeme,

Draha dos daleka

Vyterezbijeme.

Sem tam ša na draži

O dašto potkneme,

I na druhyj rik

Na jarmak pideme.

Na druhyj rik na motori

Rychtujeme proti,

Žena bude pyti

Ja budu smotriti.

Potim už ne ona

Ja jej budu biti,

Za ten peršyj jarmak

Chcu ji odplatiti.

Korotkyj deň

Zdravomu človeku

Deň jak voda zbihne,

Ani neznat koli

A už večur ide.

Ked robota dobra

A radi jej mame,

Todi tak čas bižyt

Že ho nevnimame.

Po roboti doma

Soj neodpočivame,

Už dalšu robotu

Hledati ideme.

 V misti pride človek

Z roboty do domu,

Vin nemusit iti

Kormiti korovu.

V liti sobi pride

Gu vodi ležati,

A na seli ide

Šino pohrabati.

Ne ekonomicki na seli

Ľude rozmyšlajut,

Veľo ša narobľat

Malo chisna majut.

Teper už tak nerobľat

Jek robili dakoli,

Od rana do večera

Robili na poli.

Teper zahumenky

Už lem obrabľajut,

Domašni džvirjata

Už malo chovajut.

Korovu na seli

Už malo viditi,

Kolo korovy ša treba

Veľo narobiti.

Ale iši ša oplatit

Zahumenku mati,

Netreba jajca, zelenynu

Iši kupuvati.

Korotkyj deň pro toho

Kotryj rad robiti,

A dovhyj pro toho

Chto nechce robiti.

Najlipše visem hodyn

Soj odpracuvati,

Po roboti treba

Soj odpočivati.

Tulavy topanky
Mam tulavy topanky

Mušu furt choditi,

Nehoden jem doma

Nijak obsiditi.

Lakat ňa priroda

Šytko dookola,

Zvedava na šytko

Je moja holova.

Rad poznavam ľudi

I čuži krajiny,

Ale rad posmotru

Našy Verchoviny.

I šyroke more

Znat ňa prilakati,

Asi jem stvorenyj

Švitom putovati.

Často jem do Tater

Chodyl pozerati,

Na Hrebienku dobri

Ša opaľovati.

I Areal snov

Rad jem navštivoval,

A na Štrbskim pleši

Rad jem ša člnkoval.

Neraz jem vystupil

Na hory vysoko,

Z Rysoch jem pozeral

Krasne Morske oko.

Na Lomnickim štiti

Radisť posiditi,

Šyroko daleko

Možete smotriti.

Nelem našy Tatry

Schodil jem Šumavu

A neraz navštivil

I matičku Prahu.

I po zahraniču

Veľo jem pochodil,

Tulavy topanky

Načisto jem poder.

A novy tulavy

Už nechcem kupiti,

Bo už jem nehoden

Po šviti choditi.

I teper ša tulam

Ale kolo domu,

Topanky jaky mam

Nepraju nykomu.

O barloch ša nedast

Teper cestuvati,

Ostala spominka

Mam o čim pisati.

